AZKEN HAUSNARKETA TALDEAN
1. GURE AURREZAGUTZAK

Ikasgai honen hasieran, oso ezagutza eskasak genituen IKT-en inguruan, izan ere, gure haurtzaroan, oraindik oso gutxi erabiltzen ziren ordenagailuak, oraindik iristear baitzegoen teknologia berrien garaia. Gaur egun, ordea, haurrak txikitatik erabiltzen dituzte teknologia berriak, etxean, eskolan, kalean…  oso arraroa da egungo haur batek kontakturik ez izatea teknologia berriekin, horregatik pentsatzen dugu gaur egungo eskola eta IKT-ak erlazio estua dutela.
Guk aldiz, ikasi egin behar izan dugu teknologia berriekin bizitzen, lehen hezkuntzan geundela hasi baitziren sartzen gure ikaste prozesuan. Hori dela eta, eskolan, informatikako klasea izan dugun arren, DBH edo aurrerago arte ez dugu izan aukerarik lanak ordenagailuz  aztertzeko eta ezta  hainbat programa ezagutzeko ere. Askotan, gauza bat nola egin jakin arren, berau definitzeko arazoak ditugula ikus dezakegu, horren adibide garbi batzuk hauek dira: youtube, wiki, blog, webquest, Cmap tools …
Hala ere, zorte handia izan dugula pentsatzen dugu, izan ere, gure arbasoak; gurasoak, aiton-amonak … guk baino ezagutza urriagoa dute arlo honetan, beraientzat oso berandu iritsi baita teknologia berrien garai hau. Horrela, ikus daiteke, nahiz eta, arlo honetarako beraien interesa oso handia izan, askoz ere gehiago kostatzen zaiela teknologia berrietara ohitzea, eta hala eta guztiz ere, asko eta asko oraindik ere ez direla ohitzen.

Behin unibertsitatera iritsi eta bigarren mailan IKT-ko ikasgaia genuela ikustean, gai honi buruzko gure espektatibak, teknologia berrien arloan, gehiago ikastea zen, eta horretaz gain, baita, nola ikasten zen ikustea, ze baliabide erabiltzen diren hauek eman ahal izateko …
Hori dela eta, teknologia berrien inguruko gure jarrera, nahiko baikorra dela esan dezakegu, izan ere, beti gaude prest arlo honetan gehiago ikasteko, badakigulako, etorkizunean beharko dugula eta edozein lanpostutan hau eskatuko digutela ingelesarekin batera. Eta horregatik, pentsatzen dugu, datorrena datorrela ere, moldatu egin beharko garela, bizitzan zerbait lortzea nahi badugu behintzat.
2. IKASGAI HONETAN IKASITAKOA

IKT-ko ikasgaiarekin hasita, gauza asko ikasi ditugula eta baita programa ezberdin asko ezagutu ditugula esan beharra dago; besteak beste, bakoitzak blog bat egin dugu eta bertan hainbat sarrera sartu eta aldaketak ezarri ditugu; mapa kontzeptual digitalak egiten ikasi dugu (C-map tools) karreran zehar erabilgarriak izango zaizkigulako; webquestak egin ditugu eta oso maneiagarriak egin zaizkigu, betiko power point ez den beste baliabide ezberdin bat ezagutzeko; horretaz gain, gure blogean, irudiak, bideo eta audioak, … txertatzen ikasi ditugu. 
Ikasitako gauza guzti hauekin, konturatu gara, hezkuntzaren alderdian hauek oso erabilgarriak egingo zaizkigula, izan ere, lehen aipatu bezala, gaur egungo eskolak eta IKT-ak oso erlazio estua dutelako. Eta hau argi eta garbi ikusi dugu, 2.2 moduluan, KOI-ko ikasgaian, bertan landu ditugulako ikasgai honetan ikasitakoak.

3. GURE LANA EBALUATU

Taldekide bakoitzaren bloga ikusi eta aztertu ondoren, hauek dira hobetu beharreko gauzak:

· Sarrera gehiago sartu beharko genituzke gure blogean, hots, bloga hor dagoela ez genukeela ahaztu behar, honek eguneratua egotea eskatzen duelako.
· Haur Hezkuntza ikasten gaudela kontuan izanda, hezkuntzarekin zerikusia duten sarrera gehiago sartu beharko genituzkeela pentsatzen dugu.

· Bloga gehiago zabaldu beharko genukeela iruditzen zaigu, adibidez, izenburu erakargarriagoak jarri beharko genituzke, horrela, jendeak gure blogarekiko interes handiagoa jarriko zuen.
Aldiz, blogaren indar guneak hauek direla ondorioztatu dugu:

· Behin blogean sartuta, nahiko erakargarriak direla esan dezakegu, hau da, ez dela astuna egiten bloga ikustea, kolorez ipinita …
· Bakoitzaren blogean, norberaren bizitzarekin edo inguruarekin lotutako gaiak azaltzen direla ikusi dugu. Eta horrela, jendea gehiago ezagutzeko baliabide bat dela pentsatzen dugu.

· Antolakuntza ona dela ondorioztatu dezakegu, izan ere, behin sartutakoan ez zarelako galtzen.

4. IKASGAIAREKIKO GOGOETA

Ikasgai hau oso interesgarria iruditu zaigula esan beharra dugu, askotan esan bezala, bizitzarako oso erabilgarria egingo zaigulako. Geroz eta gehiago gainera, oraingo gizarte honetan, gizakiok ezin baikara teknologia berririk gabe bizi.


Gaur egun, bizitzan zehar, gauzak oso azkar pasatzen dira, eta teknologia berriei esker, denbora eta espazioa aurrezteko aukera dugu, esaterako, egun euritsu batean zorrak ordaintzeko etxetik irten beharrean, ordenagailu bidez egin dezakegu.


Horrela, gure helburu guztiak bete direla aipatu behar dugu, hots, IKT-en inguruan gehiago ikastea, erabiltzen ditugun kontzeptuak definitzeko gai izatea...

Hala ere, esan beharra dago, gure helburu orokorra ere bete dela, alegia, teknologia berriak gure gaur egungo bizitzan sartzea. Eta horrela, beste pertsona batzuei (familiakoei, ikasleei…) ikasitako transmititzea.

5. IKT-ak EGOERA ERREAL BATEAN

Etorkizunera begira, eta irakasle izan behar garen heinean, IKT-ak hezkuntzan, txertatzerakoan hauek izan behar dira kontuan hartu beharreko puntuak:

· Haurren adina.
· Haur kopurua.
· Premia berezia duen haurren bat balego IKT-ak moldatzen jakitea.
· Erabili beharreko materialak:

· Proiektorea

· Ordenagailuak

· Aurkezpen ezberdinak egitea (power point, webquest …)

· Talde lanak bidaltzea (word, c-map tools …)

· Ikasgai ezberdinak ordenagailu bidez ematea (matematika( excel …)

· Web orri ezberdinak

· …
· Gela egokia aukeratu teknologia berriak bertan ezartzeko.

· Material egokiak aukeratu eta behar izanez gero moldatzen jakin.

Hala ere, kontuan izan behar dugu, baliabide edo material bakoitzak ezaugarri jakin batzuk dituela:

· Power point:

· Bisualki nahiko argia dela.
· Eskematikoa.
· Erabiltzeko erraza.
· Koloreak, … erabil daitezke.

· Mugimenduak ezarri daitezke.

· Proiektorea:

· Gelako edozein puntutik ikus daiteke.

· Irakaslea ez du mugitu beharrik.

· Ordenagailuak:

· Hainbat programa ezberdin erabiltzeko aukera eskaintzen du.

· Lanak modu txukun batean entregatzeko balio du.

· Lanak errazago eta azkarrago egin daitezke.

· Informazioa aurkitzeko baliabide asko daude eta modu azkar batean aurki daitezke.

· Webquest:

· Bisualki oso argia da.

· Modu eskematikoan jartzeko aukera ematen du.

· Koloreak eta irudiak txertatzeko aukera ematen du.
· Word:
· Edozein lan modu txukun batean egiteko aukera ematen du.

· Letra zein kolore ezberdinak erabil daitezke.

· C-map tools:

· Bisualki erakargarria da.

· Eskemak modu garbi batean entregatzeko aukera eskaintzen du.

· Excel:

· Matematikako ikasgaia ordenagailu bidez irakasteko aukera ematen du.

IKt-ak edozein momentutan eman daitezke klase batean, baina hori bai, lehenago aipatu ditugun ezaugarriak kontuan hartuz (Ume kopurua, HPB duen haurren bat badago, teknologia berriak honi moldatzen ikasi beharko …). Adibide argi batzuk:

· Power point: Edozein aurkezpen egiteko erabili dezakegu. Koloreak erabiltzeko aukerak eskaintzen ditu, eta hauek haurren  interesa pizten dute, forma eta mugimenduzko aukera ezberdinen eskaintzarekin batera.

· Proiektorea: Hau oso erosoa da, aurkezpenak, ordenagailuko gauzak… ematerako orduan, izan ere, irakasleak bere ordenagailutik azaltzen du guztia, eta umeak hau bisualki ikusten du. Ume batzuk lehenengoan harrapatuko dute azaldukoa, beste batzuei gehiago kostatuko zaie, modu honetan, irakasleak denentzako errepikatuko du, baina zailtasunak ulertu ez badira, irakasleak orduan zalantza daukan haur horrengana joan beharko du. Irakasleak, modu honetan, denbora aurreztuko du.
· Ordenagailuak: Umeek edozein motatako informazioa modu azkar baten aurkitzeko aukera eskaintzen du. Umeak galdu ez daitezen, guk ariketak eskaini ditzakegu, noski, beraien adina, haur kopurua… kontutan hartuz.

· Webquesta: Teoria asko duen informazioa modu arinago batean emateko aukera eskaintzen du. Bisualki ematen da, eta koloreak, irudiak … daudenez, haurren interesa erakartzen du, eta hauei ez zaie hain astuna egiten.
· Word: Umeek beraien lanak modu garbi batean egiteko aukera eskaintzen du, eta beraien gurasoak egiten dituzten lanetara hurbiltzen direla ikus dezakete haurrak, honek auto-estima igoko die, eta helduago bihurtzen ari direla irudituko zaie.

· C-map tools: Eskemak eskuz egin ordez, umeek programa honen bidez, ordenagailuz egin ditzakete. Koloreak, formak … erabil ditzakete, eta hori oso gustuko dute.
· Excel: Matematikako ariketak lantzeko erabilgarria da batez ere.

Orain aipatu ditugun IKT-en prozedura egin ahal izateko, kontuan eduki behar ditugu haurrak lehenik eta behin. Beraien baldintzak, gogoak, gustuak… horrela prozesua errazagoa egingo zaigu, eta gainera, umeak gehiago disfrutatuko dute. Ez da ahaztu behar, beste baldintza asko daudela, eta aipatutakoarena salbu, beste hauek aipa ditzakegu: materialak egoera egokian egotea, anitzak … eta HPB duten haurrentzat moldatzen direla jakiteak.

Ikasleen rolean, irakasleak zerikusi handia izango du. Irakasleak, bere ikasleen rola bideratzeko, baliabide batzuk eskaini beharko ditu, horien artean hauek aipa ditzakegu: Une guztietan irakasleak bere laguntza eskaini beharko die bere ikaskideei, hauek ez sentitzeko galduta, eta beraiekiko gertutasuna adierazteko; klaseak modu dibertigarrian antolatuz; ikasleei klaseak nola jaso nahi dituzten galdetuz; zein helburu dituzten … Umeak parte hartuko dute, benetan seguru sentitzen direnean, horregatik irakasleok segurtasun hori eman behar dugu, bestela beraien rola kontrakoa izango da, eta guztientzako kaltegarri bihurtuko da. Ondorioz, irakasleok jarrera baikor bat eduki behar dugula esan daiteke, eta hortik abiatuz, umeen beharretara moldatzen jakin. Ikasleen esku-hartzea, IKT-eko baliabide bakoitzean, soberan dakigu, desberdina izango dela, baina irakasleok, oztopoei aurre egiten jakin behar dugu, eta umeei ahalik eta atxikimendu gehiago eskaini behar diegu, batez ere, zailtasunak dituztela ikustean.

Amaitzeko, esan beharra dugu lanean zehar aipatu ditugun IKT-ko baliabideak egokienak direla iruditu zaizkigula, arrazoi desberdinengatik:

· Guk bertan frogatu izan ditugulako azken hilabete hauetan, eta hauen emaitza positiboa izan delako. 

· Txikitatik erabili izan ditugulako, eta beraien erabilera beharrezkoa dela iruditu zaigulako.

· Gaur egungo gizartera moldatuak izan direlako.

· HPB duten umeen beharrei ere eskainiak direlako.
